
				 Sta pagina la xe stà trascrita, ma la gà ancora da vegner rileta.  


Destirà sora una stiora

     Che ghe gera al lai de pope

     Per de soto e per de sora

     Se me mola zà le stope.

Sbrodegà come un pulelo

     Tiro i ochi, perdo el fià,

     Dai gran sforzi sul più belo

     Se me rompe el papagà,

Vogio dir quela bozzeta

     Che me tegno sul bimbin

     Co me sbrissa la giozzeta

     Anca senza far pissin. 15

Ma felice in mezzo al mal

     De scampar da la putana

     Vedo zà col canochial

     Che Venezia xe lontana.

Che son fora de pericolo

     De cascar in quele man,

     De sentirme a dir testicolo

     Vechio porco, vechio can. 16

Maladeta la mia sorte!

     Giusto alora in quel momento

     El paron ne ziga a forte

     „ Semo friti, cambia el vento!

Vento infame, vento mulo!

     De bestemmie vechie e nove

     Tuti in coro roti el culo

     Regalemo el padre Giove.

Tuti pianze la disgrazia

     De dover tornar da novo

     A serarse dove in grazia

     Per sie soldi se gà un vovo.


















Traesto fora da Wikipèdia - L'ençiclopedia łìbara e cołaboradiva in łéngua Vèneta "https://vec.wikisource.org/w/index.php?title=Pagina:Poesie_e_satire_di_Pietro_Buratti_veneziano.pdf/64&oldid=58470"


				
			

			
			

		
		
		  
  	
  		 
 
  		
  				Ùltemo canbiamento el 23 feb 2017, a łe 20:49
  		
  		 
 
  	

  
	
			
			
	    Łéngue

	    
	        

	        

	        Sta voxe no ła xe disponìbiłe in altre łéngue

